
llham penganjuran Pertandingan
Kemahiran ASEAN (ASC) timbul semasa
Mesyuarat Persediaan ASC yang diadakan
oleh Program Pembangunan Kemahiran
Asia dan Pasifilk di Chiba, Jepun pada
bulan September 1993.

Objektif pertandingan
ASC adalah:

1. Mempromosi pembangunan nilai
vokasional, teknikal dan nilai kerja
dalam kalangan belia dan para
pekerja berkemabhiran.

2. Menggalakkan kerjasama teknikal
dalam pendidikan vokasional/teknikal
dan latihan dalam kalangan negara-
negara anggota.

3. Menggalakkan kerjasama erat
antara kerajaan, industri, para
majikan, dan organisasi pekerja dan
institut latihan vokasional.

4. Membuka ruang untuk
kecemerlangan kerja dan
pembangunan para pekerja
berkemabhiran tinggi.

Saranan ini kemudiannya disokong
semasa Mesyuarat Menteri Buruh ASEAN
Ke-10 yang diadakan di Singapura pada
bulan Mei 1994 dan setahun kemudian
ASC yang pertama telah diadakan di
Kuala Lumpur pada tahun 1995.

Sejak itu, setiap dua tahun, lebih daripada
200 belia yang berkemahiran tinggi dari
negara-negara di rantau Asia Tenggara
berkumpul untuk bertanding dalam
ASC bagi mempamerkan bakat mereka
dan menobatkan peserta yang terbaik
di antara mereka. Setiap negara boleh
menghantar dua peserta untuk setiap
bidang kemahiran dan mereka tidak
boleh berusia melebihi 22 tahun.

Sebagai satu platform yang
mempromosikan dan mempertingkat
standard kemabhiran di rantau ini sehingga
ke tahap antarabangsa, ASC menyediakan
peluang bagi pertukaran pengetahuan,
kepakaran dan pengalaman dalam
kalangan para delegasi dari negara-

Pertemuan minda ini
akan membantu mewujudkan sinergi

negara anggota.

dalam usaha-usaha individu negara
anggota untuk mempergiat latihan dan
standard kemahiran di rantau ini.

ASC juga memberikan peluang kepada
tenaga pengajar dan pakar industri untuk
menubuhkan rangkaian, membangunkan
kaedah baru dan inovatif untuk melatih
tenaga kerja masa hadapan, di samping
mempertingkatkan imej kerjaya
berasaskan kemahiran.

Tahun ini, Malaysia menjadi tuan rumah
ASC untuk kali ketiga. Kita telah menjadi
tuan rumah untuk ASC yang pertama dan
ketujuh.

ASC 2016 yang bertemakan ‘Skills For
A Brighter Future’ menyaksikan seramai
166 peserta dari 9 negara ASEAN
bertanding dalam 25 bidang kepakaran.
Sementara itu deligasi dari Brunei hanya
mengambil bahagian sebagai pemerhati
dan tidak bertanding.

Kontinjen Malaysia membawa pulang 9
pingat emas, 4 pingat perak , dan 4 pingat
gangsa dalam ASC yang ke sepuluh di
Hanoi di mana Malaysia menjadi naib
johan keseluruhan.

Malaysia mensasarkan 15 pingat emas di
ASC 2016.

Perkembangan Bidang Kemahiran
Yang Dipertandingkan Di ASC

ASC Pertama 1995 Malaysia 6 bidang kemahiran

ASC Ke-2 1996 Filipina 10 bidang kemahiran
ASC Ke-3 2001 Thailand 12 bidang kemahiran
ASC Ke-4 2002 Indonesia 12 bidang kemahiran
ASC Ke-5 2004 Vietnam 14 bidang kemahiran
ASC Ke-6 2006 Brunei 12 bidang kemahiran
ASC Ke-7 2008 Malaysia 19 bidang kemahiran
ASC Ke-8 2010 Thailand 21 bidang kemahiran
ASC Ke-9 2012 Indonesia 36 bidang kemahiran
ASC Ke-10 2014 Vietnam 25 bidang kemahiran
ASC Ke-11 2016 Malaysia 25 bidang kemahiran




Tentang

ASEANSKills (ASC)

Bidang Kemahiran Yang Dipertandingkan Di ASC2016

Construction & Building

Plumbing & Heating | Electrical Installations
Bricklaying Painting & Decorating | Cabinetmaking
Refrigeration & Air Conditioning

Manufacturing & Engineering

Electronics | Mechatronics | Mechanical Engineering Design — CAD
Mobile Robotics | CNC Maintenance | Industrial Automation | Welding

Creative Arts & Fashion

Fashion Technology | Graphic Design Technology

Social & Personal Services

Hairdressing | Beauty Therapy | Cooking | Restaurant Service

Information & Communication

Information Network Cabling | IT Software Solutions for Business
IT Network System Administration | Web Design

Transportation & Logistics

Automobile Technology | Aircraft Maintenance

AUTOMOBILE TECHNOLOGY
Vincent Chong Toong Shing- Pakar Negara

Vincent telah terlibat dengan JPK sebagai jurulatih sejak tahun 1979
dan menjadi jurulatih serta juri dalam pertandingan kemahiran
kebangsaan sejak mula diperkenalkan pada tahun 1992. Beliau
turut menjadi ahli jawatankuasa Agensi Kelayakan Malaysia (MQA)
yang menetapkan standard untuk TVET. Berpengalaman sebagai jurulatin di pusat-pusat latihan industri

auto di Thailand, China dan Arab Saudi, Vincent percaya pengetahuan perlu dilengkapi juga dengan kerja secara ‘hands-on’

di lapangan. Menurutnya, kedua-dua peserta bidang automobile technology telah memperolehi sebanyak 90 markah dalam
pertandingan percubaan sebelum ini. “Ini petanda baik untuk mereka memenangi pingat emas. Semasa pertandingan mereka
akan menghadapi banyak tekanan, saya harap mereka tidak panik,” katanya.

AUTOMOBILE TECHNOLOGY
Ting Swee Keong - Chief Trainer

Ting Swee Keong pernah memenangi pingat emas serta menerima
Anugerah Perdana Menteri semasa pertandingan kebangsaan
MySkill 2011. Beliau merupakan jurulatin di Pusat Kecemerlangan
Kemahiran untuk Automasi di ADTECH Melaka (CoSE) dan telah
melatih para peserta Malaysia untuk dua pertandingan ASEAN

Skills dan tiga World Skills. Peserta ASC 2016 akan menggunakan kenderaan
Mazda, Toyota dan Proton semasa pertandingan.Ting yakin yang kedua-dua peserta Malaysia

berpeluang untuk memenangi pingat emas semasa ASC 2016 memandangkan mereka telah menjalani latihan intensif
di ketiga-tiga pusat latihan pengeluar kereta tersebut.

AUTOMOBILE TECHNOLOGY
Mohamad Farhan Zaki - Peserta

Mohamad Farhan merupakan pelajar teknologi automotif di Giat MARA
Kota Baru. Bimbingan yang diterima daripada pakar dan para jurulatih
semasa latihan intensif selama enam bulan di pusat-pusat latihan
Proton, Toyota dan Mazda telah memperbaiki prestasi beliau serta
meningkatkan peluangnya membawa pulang pingat emas semasa
ASC 2016. Farhan berjaya membawa pulang pingat emas dan anugerah
Best of Nation yang diberikan kepada peserta terbaik dari setiap negara di ASC2016.

AUTOMOBILE TECHNOLOGY
Mohammad Asyraff Yusni - Peserta

Mohammad Asyraf sedang mengikuti Diploma Teknologi Servis
Automotif di Universiti Automotif Malaysia DRB-HICOM di Pekan,
Pahang. Menurut Mohammad Asyraf tempoh masa enam bulan
di pusat-pusat latihan tersebut ditambah dengan tip-tip daripada
para jurulatih dan pakar sangat membantunya mempertingkat
kemahirannya. Beliau yakin dapat memenangi emas dalam pertandingan nanti.
Benar jangkaan beliau, Mohammad Asyraf telah berjaya memenangi pingat emas di ASC 2016.

AUTOMOBILE TECHNOLOGY - APA YANG TERLIBAT DALAM ASC2016

Peserta perlu menyiapkan lima modul dalam masa tiga hari. Mereka diberikan masa tiga jam untuk
menyiapkan setiap modul.

1. Engine overhaul - terdapat prosedur spesifik bagi menanggalkan dan memasang kembali enjin. Peserta akan diberikan
markah mengikut bagaimana mereka melakukan prosedur ini. Mereka akan kehilangan markah jika mengelat untuk
menjimatkan masa.

2. Electrical systems. 3. Engine tuning. 4. Gearbox transmission system.

5. Break, suspension and wheel alignment.

Peserta perlu mengikuti Prosedur Operasi Standard (SOP) dan melakukan beberapa siri pemeriksaan
secara sistematik dan berturutan bagi mengenalpasti masalah. Mereka perlu memfailkan laporan
tentang penemuan mereka.

BRICKLAYING

Nor Azhar Mohd Lazim - Pakar Negara

Nor Azhar telah dilantik sebagai jurulatin KPK selepas memenangi
pingat emas dalam penurapan bata semasa Johan Kemahiran
Malaysia in 1999. Beliau dilantik sebagai juri untuk acara penurapan
bata di WorldSkills Malaysia Belia (WSMB) 2007 dan menjadi ketua
juri tiga tahun selepas itu. Sebelum ini, Nor Azhar telah berkhidmat

sebagai pakar negara dalam ASC 2010 (Jakarta) dan ASC 2012 (Vietnam).
Beliau ditugaskan untuk menjalankan latihan intensif selama 6 bulan untuk peserta-peserta
ASC2016 di Kem PERHEBAT in Sungai Buloh.

BRICKLAYING
Mohammad Din Duin - Peserta

Mohammad Din adalah dari ILJTK Labuan. Beliau memenangi pingat
emas di WSBM 2015 yang melayakkan beliau dipilih menyertai ASC.
Latihan intensif yang dijalani di Kem PERHEBAT telah menambah
keyakinannya, tetapi Mohammad Din menjangkakan satu pertarungan
yang sengit dengan pasukan negara Vietnam. Mohammad Din
membawa pulang pingat emas di ASC 2016.

BRICKLAYING
Muhammad Syazwan Ali Mohtar - Peserta

Muhammad Syazwan menjalani latihan di GiatMARA Tanjung Piyai in Pontian,
Johor. Beliau memenangi pingat emas di WSBM 2015. Latihan intensif yang
dijalani di Kem PERHEBAT telah berjaya mengasah lagi kemahirannya dan
beliau mensasarkan kemenangan pada ASC 2016. Muhammad Syazwan
memenangi pingat gangsa di ASC 2016.

BRICKLAYING - APA YANG TERLIBAT DALAM ASC2016
Peserta perlu menyiapkan tiga modul yang mana mereka perlu membina sebuah dinding bata hiasan

menggunakan bahan-bahan yang berbeza.

Module 1: Brickwork (7 jam)  Module 2: Render (7 jam)  Module 3: Paving (4 jam)



COOKING
Master Chef Sabri Abu Hassan - Pakar Negara

Chef Selebriti Malaysia — Master Chef Sabri merupakan seorang
konsultan kulinari, pendemonstrasi masakan, pakar pengukir
ais, pengurus acara kulinari, pengacara rancangan TV (Spice

Routes dan Biker Chef), pereka gaya makanan, pembangunan produk
menu dan resipi, speaker seminar kulinari dan penulis buku resipi. Beliau telah meraih pelbagai anugerah

berprestij seperti Best Chef of the Year 2002 dari Persatuan Chef Malaysia, Most Outstanding Culinary Arts Award/ Ice Carving di
Vienna, Austria 2001, Best Creative Chef Malaysian Truly Asia Award 2007, Expert Cookery Trade 34 untuk kemahiran ASEAN di
Brunei, Vietnam, Indonesia dan World Skill di St Gallen, Swiss Germany. Master Chef Sabri menganjurkan pertandingan memasak
kebangsaan yang diadakan pada bulan April setiap tahun. Pemenang pertandingan ini akan menyertai ASC bersama dengan
pemenang Pertandingan memasak Nestle, anjuran persatuan Chef Malaysia. Master Chef Sabri merupakan jurulatih kepada
Mohammad Amir Suparman.

COOKING

Chef Farouk Othman - Jurulatih

Chef Farouk Othman merupakan antara tiga orang rakyat Malaysia
pertama yang dianugerahi First Class Honours in Bsc (Hons) Culinary
Arts Management di Thames Valley University, London. Semasa
berkhidmat di Westin Kuala Lumpur, beliau dan rakan sekerjanya
Chef David King telah memenangi Pingat Perak dalam pertandingan
Bocuse d’0r Asia 2008 yang sangat berprestij yand diadakan di Pudong, China. Beliau
kemudian menyertai Taylor’s University College sebagai Chef Konsultan dan memperolehi Sarjana

dalam bidang hospitaliti dan pelancongan. “Malaysia telah memenangi emas dalam ASC ke-9 dan ke-10 dan kami
mensasarkan untuk memenangi pingat emas dalam ASC 2016,” kata Chef Farouk yang ditugaskan untuk

melatih Lai Jia Yi.

COOKING
Lai Jia Yi - Peserta

Lai Jia Yi merupakan pemenang Nestle Culinary Arts Competition 2015.
Pelajar diploma lanjutan Patisserie & Gastronomic Cuisine di Taylor’s
University College ini bukan sahaja menerima hadiah wang tunai
RM3,000 tetapi juga memenangi latihan amali eksklusif di Le Meridien,
Kuala Lumpur di bawah bimbingan Chef Eksekutif hotel tersebut,

Antoine Rodriquez. Lai Jia Yi memenangi pingat emas semasa ASC 2016.

COOKING
Mohamad Amir Suparman - Peserta

Mohammad Amir merupakan pelajar di Institut Teknologi Perak. Beliau
terpilih untuk menyertai ASC selepas memenangi pingat emas dalam
pertandingan 2015 Worldskills Malaysia Belia (WSMB). Mohammad
Amir menjalani latihan intensif di Institut Teknologi Perak dibawah
pemantauan Master Chef Sabri.

COOKING - APA YANG TERLIBAT DALAM ASC2016
Para peserta perlu menyiapkan tiga modul.

Dalam Module 1 mereka diberikan lima jam untuk menyediakan:
a) Vegetarian soup (lobak merah, brokoli, atau labu, seperti yang ditetapkan oleh pakar pada awal pertandingan).
b) Main course fish (tilapia atau siakap, seperti yang ditetapkan oleh pakar pada awal pertandingan).

Untuk Module 2 mereka diberikan lima jam untuk menyediakan:
a) Finger food menggunakan ayam itik dan makanan laut. Peserta perlu menyediakan 10 makanan setiap satu yang

bersaiz canapé. b) Dessert menggunakan nenas, strawberi, buah markisah atau mangga dengan gula sebagai bahan
penghias.

Dalam Module 3, mereka mempunyai enam jam untuk menyediakan hidangan
3-course Basic French’ yang mengandungi:

a) Pasta untuk hidangan pertama, b) Menu daging untuk hidangan utama (ayam, kambing, atau tenderloin daging
lembu) c) Dessert.

Markah diberikan berdasarkan kepada kemahiran, teknik, tekstur, persembahan, dan rasa.

FASHION TECHNOLOGY

Salikin Sidek - Pakar Negara

Pakar fesyen Salikin Sidek mendapat latihan awal dalam rekaan fesyen
di IKM Petaling Jaya. Selepas menamatkan latihan, beliau bekerja di
beberapa buah butik di Kuala Lumpur dan Brunei sebelum membuka
butik-butik beliau sendiri iaitu Atelier Apparel dan Sali’s Design.
Salikin telah menulis tiga buah buku fesyen Melayu tradisional bertajuk Busana
Tradlsmnal Busana Pengantin Melayu Tradisional, dan Busana Kontemporari Seniwati Melayu. Buku-
bukunya menjadi rujukan penting untuk para pelajar rekaan dan teknologi fesyen di negara ini. Apabila tidak sibuk dengan
tugasan sebagai pakar negara, Salikin akan berada di butiknya Salikin Sidek Fashion and Art Studio di Ampang Park bagi
mengawasi persiapan rekaan-rekaan untuk pelanggan-pelanggan selebriti beliau.

FASHION TECHNOLOGY
Marufah Jailan - Peserta

Marufah sedang meneruskan pengajian Diploma in Fashion and
Design (Diploma Rekabentuk Fesyen & Pakaian) di Politeknik Ibrahim
Sultan, Johor Baru. Walaupun ini merupakan pertama kali beliau
menyertai ASC, beliau bertekad untuk memberikan usaha yang
terbaik dan memenangi pingat emas untuk negara. Marufah Jailan
berjaya memenangi pingat emas di ASC2016.

FASHION TECHNOLOGY
Aina Shahira Amirudin - Peserta

Aina Shahira merupakan seorang pelajar fesyen dan jahitan pakaian
di GiatMARA Titiwangsa. Ini merupakan pengalaman pertama beliau
bertanding dalam ASC. Dalam usaha pertama beliau dalam ASC ini,

Aina Shahira telah membawa pulang pingat gangsa.



FASHION TECHNOLOGY - APA YANG TERLIBAT DALAM ASC2016

Para peserta perlu menyiapkan 6 modul sepanjang tiga hari pertandingan:

Module 1: lllustration ~ Module 2: Collar Jacket — pattern and design ~ Module 3: Draping
Module 4: Dressmaking  Module 5: Collar Jacket — sewing  Module 6: Embellishment

HAIRDRESSING

Khaljaksa Khalil - Pakar Negara

Khaljaksa menjalani latihan awal di London dan telah memenangi
pelbagai anugerah dan pingat dalam fesyen dan rekaan dandanan
rambut. Lebih mesra dengan panggilan Khal, beliau dilantik sebagai
Pakar Negara untuk kemahiran dandanan rambut oleh Jabatan
Kemahiran pada tahun 2012. Di bawah bimbingan kepakaran beliau

para peserta dandanan rambut Malaysia telah berjaya memenangi Medallion Of
Excellence di Worldskills Liepzig (2013), Jerman; Pingat Gangsa di WorldSkills Oceania, New Zealand

(2015), dan Pingat Gangsa di WorldSkills Sao Paulo, Brazil (2015). Dandanan rambut merupakan satu-satunya kategori
kemabhiran yang pernah memenangi pingat dalam Pertandingan World Skills antarabangsa. Khal dianugerahi pingat Ahli Mangku
Negara (AMN) oleh Yang di-Pertuan Agong sebagai pengiktirafan kepada perkhidmatan beliau.

HAIRDRESSING
Michelle Soo Lee Min & Carolina Eve Sambag - Peserta

Latihan yang diterima oleh Michelle dan Carolina daripada Khal benar-
benar membuka mata mereka. Mereka terpaksa bertungkus-lumus
untuk menguasai teknik-teknik terkini yang beliau tunjukkan.
Menyentuh tentang latihan yang dijalaninya, Michelle berkata
kesabaran dalam pelbagai situasi adalah penting bagi menyusun
kekemasan kerja dan seterusnya menghasilkan produk lebih
sempurna. Manakala bagi Carolina pula, faktor yang penting adalah mematuhi
peraturan pusat latihan serta pihak pengajar. “Saya amat fokus dan meneliti teknik-teknik yang
disampaikan oleh pengajar, kerana mereka adalah pakar dalam bidang ini,” katanya.

Kedua-dua peserta berpendapat sekiranya pelajar tidak mempunyai disiplin, segala proses pembelajaran tidak akan berjaya dan
hasil tidak akan menjadi. Michelle dan Carolina berazam untuk membuat yang terbaik untuk membawa

pulang pingat emas di ASC 2016 sebagai membalas jasa baik guru-guru,
pelatih dan pakar negara yang telah melatih mereka sehingga ke tahap
profesional. Kedua-dua penuntut GiatMARA Gaya di Inanam Sabah ini
berjaya menggondol pingat emas dalam acara mereka.

HAIRDRESSING - APA YANG TERLIBAT DALAM ASC2016

Peserta akan dihakimi berdasarkan pengetahuan mereka, pemahaman dan kemahiran-kemahiran
spesifik, dan praktis terbaik antarabangsa dalam industri dandanan rambut. Ini termasuk:

1) Work organisation and management/Organisasi dan pengurusan kerja ~ 2) Cutting/Pemotongan
3) Colouring/Pewarnaan  4) Styling/Penggayaan  5) Chemical reformation/Reformasi kimia
6) Special hair treatment/Rawatan khusus rambut

Kesemua tugasan akan dilakukan ke atas rambut-rambut patung rasmi.

REFRIGERATION & AIR CONDITIONING
Mohd Zaki Mahamed - Pakar Negara

Mohd Zaki merupakan pemegang ijazah dari International Institute
of Refrigeration,Paris dengan pengalaman lebih 25 tahun dalam
sektor penyejukkan dan penyaman udara. Selain menjadi pakar

negara beliau turut memainkan peranan sebagai pakar Refrigerant

Management bagi Lembaga Pembangunan Industri Pembinaan
(CIDB) serta membantu dalam pembangunan Piawaian Kemahiran

Pekerjaan Nasional (NOSS) untuk sektor ini. Berdasarkan kepada prestasi peserta di
ASC Bangkok dan Hanoi, dan WorldSkills London, Zaki yakin kedua-dua anak didiknya akan membawa
pulang pingat emas di ASC2016.

REFRIGERATION & AIR CONDITIONING
Amir Hamzah Md Isa - Peserta

Amir ialah pelajar di Institut Latihan Jabatan Tenaga Manusia (ILJTM)
Jitra, Kedah. Pada awalnya apabila beliau terpilih untuk ASC 2016,
beliau agak keberatan. “Saya perlu jalani latihan intensif selama
enam bulan di UniKL-MFI di Bandar Baru Bangi. Saya belum pernah
berjauhan dengan keluarga dan merasa agak gentar,” kata Amir.
Anak bongsu ini komited untuk lakukan yang terbaik untuk mendapat pingat emas
sekaligus membuat guru-guru, jurulatih, dan yang paling utama, ibu bapanya bangga. Amir Hamzah
berjaya memenangi pingat emas di ASC 2016.

REFRIGERATION & AIR CONDITIONING
Mohammad Hafiz Ruslan - Peserta

Mohammad Hafiz menjalani latihan di GIATMARA Putatan di Kota Kinabalu,
Sabah. Kemenangannya di peringkat akhir WSMB 2015 (tempat kedua)
merupakan tiket untuk menyertai ASC2016. Pada awalnya beliau
kurang berminat untuk menyertai ASC kerana terpaksa menyara
keluarga serta ibu yang uzur. Namun atas dorongan dan sokongan
para guru dan jurulatihnya, Hafiz akhirnya bersetuju untuk
meneruskan cabaran. Segala pengorbanannya tidak sia-sia; Mohammad Hafiz
berjaya membawa pulang pingat emas di ASC 2016.

REFRIGERATION & AIR CONDITIONING - APA YANG TERLIBAT DALAM ASC2016
Para peserta perlu menyiapkan tiga modul sepanjang tiga hari pertandingan:

Module A: Component fabrication (3 jam) Module B: Refrigeration installation and commissioning (13
jam) Module C: Air Conditioning fault finding and refrigerant handling (4 jam)

Program ‘One Country One School’
memberi peluang kepada para pelajar

P r 0 r am sekolah menengah untuk beramah mesra

l dengan para peserta ASC dari negara-
negara lain.

’ Sekolah-sekolah negara tuan rumah

yang terpilih  dipadankan dengan

0 N E Sc H 0 0 L negara anggota ASC dan mereka akan

mengadakan majlis sambutan buat para

peserta ASC ini di sekolah mereka.

Sekolah Negara Para pelajar berpeluang mempelajari

SMK Bandar Baru Bangi Laos budaya dan tradisi negara para peserta,

SMK Puchong Carlsoela termasuklgh maklumat _menggna! kerjaya
- — berkemahiran yang diwakili di dalam

SMK Cyberjaya Philippines Pertandingan tersebut.

SMK Desa Serdang Indonesia

SMK Kajang Utama Myanmmar Sebagai balasan, para pelajar ini akan

mengalu-alukan kedatangan para peserta

SMK Bandar Baru Salak Tinggi Malaysia negara anggota ASC yang menjadi
SMK Engku Husain, Semenyih Thailand ‘saudara angkat’ mereka semasa Majlis
SMK Seafield USJ Singapore Perasmian ASC. Sekolah-sekolah yang
SMK Dengkil Vietnam menjadi tuan rumah kepada kontinjen-

kontinjen ASC2016 ialah:

LIPPINE DELEGATION
DATANG DEL







Bagi memeriahkan lagi ASC 2016
Jabatan Pembangunan Kemabhiran telah
melantik Noraniza Idris Production untuk
mengaturkan acara persembahan yang
dinamakan Skills of Brilliance@Rhythm
of Unity yang dianjurkan bersama dengan
Karnival & Ekspo Kemahiran Kebangsaan
(KEKK) .

KEKK menyajikan persembahan seperti
demonstrasi  kemahiran,  Malaysia
Book of Records, konvokesyen, ASEAN
TVET Conference 2016, National Robot
Challenge 2016, Try A Skill, Job Fair,
Auto Show, pameran dari institusi latihan
kemahiran awam dan swasta serta
gerai jualan. Sementara itu, Skills of
Brilliance@ Rhythm of Unity merupakan
acara pentas utama yang melibatkan
persembahan kesenian dan kebudayaan
dari selebriti tempatan.

KEMAHI

KARNIVAL DAN EKSPO
KEBANGSAAN (KEKK) 2016

Penampilan julung kali artis dan
selebriti bertepatan dengan misi untuk
mengangkat nilai seni dan kemahiran
peringkat global ke arah menjana
pendapatan negara dan juga profesion
pilihan.

Skills of Brilliance@ Rhythm of Unity
juga melibatkan penyertaan pelbagai
peringkat umur belia dengan penganjuran
2 sesi bengkel kesenian iaitu zapin dan
seni silat pertahanan diri serta sebuah
program kecergasan untuk menggalakan
amalan hidup yang sehat dan cergas.

Kenyataan bersama/
Memorandum Persefahaman
JPK-JPSN, Jakim, dan LGM

Bersempena  dengan penganjuran
ASC2016 dan KEKK, Jabatan
Pembangunan Kemabhiran (JPK), Jabatan
Kemajuan Islam Malaysia (Jakim) dan
Jabatan Pengurusan Sisa Pepejal Negara
(JPSPN) telah memeterai Kenyataan
Bersama berhubung kerjasama dalam
pembangunan modal insan bagi industri
halal, pengurusan sisa pepejal dan
pembersihan awam negara.

Manakala Lembaga Getah Malaysia
(LGM) pula memeterai Memorandum
Persefahaman dengan JPK dalam
pembangunan modal insan bagi industri
getah dan hasil getah.

Objektif utama kerjasama ini adalah
bagi memantapkan pelaksanaan Sistem
Persijilan Kemahiran Malaysia melalui
kaedah Pusat Bertauliah, Sistem Latihan
Dual Nasional dan melalui kaedah
Pengiktirafan Pencapaian Terdahulu bagi
melahirkan lebih ramai pekerja mahir
dalam industri-industri tersebut.

Maijlis disempurnakan oleh Datuk Srilsmail
Abd. Mutalib, Timbalan Menteri Sumber
Manusia manakala Kenyataan Bersama
/Memorandum Persefahaman tersebut
ditandatangani oleh Ketua Pengarah
Jabatan Pembagunan Kemahiran, Datuk
Dr. Pang Chau Leong; Pengarah Bahagian
Hab Halal Jakim, Dr. Sirajuddin Suhaimee;
Ketua Pengarah Jabatan Sisa Pepejal
Negara, Encik Ismail Mokhtar; dan Ketua
Pengarah Lembaga getah Malaysia, Datuk
Dr. Mohd Akbar Md Said.

THE
Karnival dan Ekspo Kemahiran M A I YSIA
Kebangsaan (KEKK) 2016 berjaya
mencipta 3 catatan terbaharu dalam BOOK
Malaysia Book of Records dalam acara
menyelenggara motosikal, menggunting RECORDS

rambut, dan menjahit manik bunga raya
terbesar.

Gunting rambut paling ramai
Seramai 511penuntut TVET dari IKM
dan pusat Giat MARA serta ahli-ahli
Persatuan Dandanan Rambut Malaysia
(MHA) menawarkan perkhidmatan
mereka dengan harga RM1. Acara ini
bertujuan untuk memberi kesedaran
kepada masyarakat khususnya muda-
mudi yang kemahiran menggunting
rambut mampu menjana pendapatan.

Menyelenggara motosikal
paling ramai

Satu rekod baharu dicipta dalam
Malaysia Book Of Records bagi jumlah
penyertaan terbanyak melibatkan 592
orang penuntut TVET menukar minyak
pelincir untuk 592 motosikal.

Jahitan manik bunga raya terbesar
Pelajar-pelajar dari Arena Fashion and
Design Institute berjaya menjahit lebih
22,000 gram labuci membentuk bunga
raya bersaiz 16 meter menggunakan
jahitan manik tambour di atas kanvas
jenis tarpaulin yang diperkuatkan dengan
kerangka besi dan aluminium.




Negara Emas Perak Gangsa Medallion for Excellence
Malaysia 24 4 5 6
Indonesia 13 2 7 14
Vietham 7 5 4 15
Thailand 5 1 7 12
Singapore 3 1 7 8
Philippines 1 1 4 6
Cambodia - - 1 3
Laos - - = 2
Myanmar 2

PEMENANG-PEMENANG PINGAT EMAS

01 Mohammad Asyraff Yusni Automobile Technology ICAM

02 Mohamad Farhan Zaki Automobile Technology GIATMARA

03 Nurul Atika Shafigah Mohd Zamri Beauty Therapy GIATMARA

04 Tieu Jeng Yee Beauty Therapy IZUNA BEAUTY ACADEMY

05 Mohd Izuwan Mat Rabi Cabinet Making MARA

06 LaiJiaYi Cooking TAYLOR'S UNIVERSITY COLLEGE

07 Muhammad Najmuddin Abdul Nasir Electronics MARA

08 Muhammad Yusri Baharuddin Electronics MARA

09 Marufah Jailan Fashion Technology POLITEKNIK

10 Michelle Soo Lee Min Hairdressing GIATMARA

11 Carolina Eve Sambang Hairdressing GIATMARA

12 Muhammad Ifthigad Mohd Issam Industrial Automation MARA
Muhammad Izzat Nazam

13 Muhammad Hafeez Afandi IT Network Systems Admin ILJTM

14 Fathul Ammar Amsyar Hasbullah Mechatronics ILJTM
Muhamad Zulhisyam Hairoman

15 Aiman Syamil Azmi Restaurant Service POLITEKNIK

16 Muhammad Din Duin Bricklaying ILJITM

17 Ku Siti Khadijah Ku Pera Electrical Installations GIATMARA

18 Muhd Syafiq Tumin Mech Engineering Design -CAD MARA

19 Mohd Ferdaus Zakaria @ Roslan Plumbing & Heating ILJITM

20 Amir Hamzah Md Isa Refrigeration & Air Conditioning ILITM

21 Mohammad Afiz Ruslan Refrigeration & Air Conditioning GIATMARA

22 Muhammad Zulhilmi Mohd Saberi Welding ILITM

23 Izad Syahrul Azizan Mohd Ismail Aircraft Maintenance (Demo) MATA

24 Muhammad Aiman Anuar Aircraft Maintenance (Demo) MATA

Mohamad Farhan Zaki peserta bidang Automobile Technology
dinobatkan sebagai peserta terbaik Malaysia. Beliau membawa

pulang anugerah Best of Nation - Malaysia.

